Blomme vir Ouma

Ouma het vir Mamma gebel om te sé dat sy siek is. Ouma het dokter toe gegaan. Die dokter

het ges€ dat Ouma griep het. Ouma moet vir vyf dae in die bed bly.

/ =
7// g

N

S

Ouma bly alleen in haar huis, Daar is nie iemand om haar te help nie. Ons moet vir Ouma help.

Mamma begin om ‘n lekker pot sop te kook. Sy sit ‘n groot pot met water op die stoof. Sy gooi

hoender en sout daarin. Die pot begin kook. Die hoendersop ruik baie lekker.

Die hoendersop kry ook baie groente daarin. Groente is baie gesond en sal goed wees vir

Ouma. Ouma sal sommer gou gesond word as sy die hoendesop eet.

Ons pak al die kos in ‘n mandjie. Dit sal makliker wees om dit te dra. Daar is ook vrugte en

toebroodjies in die mandjie wat Ouma saam met die hoendersop kan eet.



Ek pluk mooi blomme in die tuin. Daar is rooi, geel en oranje blomme in Mamma se tuin. Dit is

lekker om blomme vir iemand te gee. Mense wat siek is hou daarvan om blomme te kry.

Ons ry na Ouma se huis. Kolle gaan ook saam. Ouma hou baie van Kolle. Kolle dra die mandjie
in sy bek. Ons klop aan Ouma se deur en kruip weg. Kolle bly by die deur staan en wag vir
Ouma om die deur oop te maak. Sy is baie bly oor die lekker hoendersop en al die ander kos.

Sy hou ook van haar blomme.






